
Максім Багдановіч

1. 9 снежня 1891 года - дзень народзінаў Максіма Багдановіча.
2. Бацькі - настаўнікі па адукацыі. Жыў у горадзе ўсё жыццё. Класічная гімназічная і ліцэйская (юрыдычная) адукацыя.
3. Менск (музей) - Гародня (музей) – Вяззе - Ніжні Ноўгарад - Яраслаўль (музей) – Вільня - Ракуцёўшчына (музей) - Ялта. На Радзіме пражыў каля 6 гадоў.
4. Першы надрукаваны твор "Музыка" (1907) - аўтару 15 гадоў.
5. 1909 - публікацыя першага верша "Над магілай".

6. 1913 - выхад у свет адзінай прыжыццёвай кнігі паэзіі Максіма Багдановіча "Вянок".
7. Асноўныя ўплывы на творчасць  - ранняя смерць маці, невылечная хвароба сухоты, мара пра дзіця, Беларусь.
8. Крыніцы ведаў па беларускай мове: газеты “Наша Доля”, Наша Ніва, слоўнік Насовіча, нешматлікія дарэвалюцыйныя беларускія выданні, эпісталярыі. Цяжкасці з гукамі Дж, Дз, Г, Ч і націскамі. 
9. Паэзія (цвёрдыя формы), урбаністыка, пераклады заходнееўрапейскай паэзіі (Верлен, Гейнэ, Шылер), літаратуразнаўства, крытыка.
10.  Заданне. Перакласці на беларускую мову:
«ДИСТИХИ»
Правда, и черные дни сплеталися с ясными днями,
Но далеко уж они в прошлое все отошли.
Всех я теперь их люблю, – ведь издали кажется сердцу,
Словно узорная чернь по серебру пролегла.

Пагоня


Толькі ў сэрцы трывожным пачую


За краіну радзімую жах, —


Ўспомню Вострую Браму сьвятую


I ваякаў па грозных канях.





Ў белай пене праносяцца коні, —


Рвуцца, мкнуцца і цяжка хрыпяць...


Старадаўняй Літоўскай Пагоні


Не разьбіць, не спыніць, не стрымаць.





У бязьмерную даль вы ляціце,


А за вамі, прад вамі — гады.


Вы за кім у пагоню сьпяшыце?


Дзе шляхі вашы йдуць і куды?





Мо яны, Беларусь, панясьліся


За тваімі дзяцьмі уздагон,


Што забылі цябе, адракліся,


Прадалі і аддалі ў палон?





Бійце ў сэрцы іх — бійце мячамі,


Не давайце чужынцамі быць!


Хай пачуюць, як сэрца начамі


Аб радзімай старонцы баліць...





Маці родная, Маці-Краіна!


Не усьцішыцца гэтакі боль...


Ты прабач, Ты прымі свайго сына,


За Цябе яму ўмерці дазволь!..





Ўсё лятуць і лятуць тыя коні,


Срэбнай збруяй далёка грымяць...


Старадаўняй Літоўскай Пагоні


Не разьбіць, не спыніць, не стрымаць.








